
Мәртөк аудандық қоғамдық кеңестің кезекті отырысының


ХАТТАМАСЫ

        Төрағалық етуші: Ш.Саринов – аудандық қоғамдық кеңестің   төрағасы
        Қатысушылар: А.Аткиев, Р.Ильясова, А.Усенов, Д.Айтимов, А.Туретаев, Б.Акзамов,    А.Байтлеуов. 
        Т.Көлкебаев – Мәртөк аудандық мәслихат төрағасы
        А.Жекешева –  Мәртөк аудандық ТҮҚШ, 
           жолаушылар көлігі және автомобильді жолдары бөлімінің бас маманы
        М.Омарғалиев – Мәртөк аудандық полиция бөлімінің бастығы
           Қ.Кузбаков - Мәртөк аудандық ОНПС басшысы
        Р.Байсагизов - Мәртөк а/о әкімінің орынбасары 
        А.Сеитов – Мәртөк жол техника инспекторы, полиция капитаны 

КҮН ТӘРТІБІ

        Ильясова Рысбак Тунгишбаевнаны Қоғамдық кеңестің       құрамына бекіту. 
	
1)  Көшелер мен тротуарларды қардан тазалауға жауапты ұйымдарды үйлестіру. Қар тазалау және су тасқынына дайындық және санитарлық тазалау мәселелер қаралатын болады.  
Баяндайды: Р.С. Байсагизов – Мәртөк ауылы әкімінің орынбасары

      2) Ақтөбе-Мәртөк-Жайсан бағыты бойынша және Мәртөк ауыл    ішінде тұрақты автобустар және «Такси» қызметі мәселелері  туралы.
        Баяндайды: А.А. Жекешева – Мәртөк аудандық ТҮҚШ,     жолаушылар   көлігі және автомобильді жолдары бөлімінің бас маманы   

ОТЫРЫС БАРЫСЫ
      Т.Көлкебаев – Құрметті Қоғамдық кеңестің мүшелері өздеріңіз білесіздер сіздердің құрамыңыздан бір азаматша Узакбаева Жания Кенесовна шыққан болатын. Соған сәйкес Қазақстан Республикасы Мәдениет және ақпарат министірінің міндетін атқарушы 2025 жылғы 28 наурыздағы № 112-НҚ бұйрығымен бекітілген Қоғамдық кеңес туралы ереженің 37-тармағына және Мәртөк ауданының ҚК төрағасының 2026 жылғы 21 қаңтардағы №3 хатына сәйкес: Қоғамдық кеңес мүшелігінен шыққан мүшенің орнына азаматтық өкілі, Қоғамдық кеңестің резервтік тізімінде тұрған келесі тұлға Мәртөк ауданының Қоғамдық кеңесінің құрамына – Ильясова Рысбак Тунгишбаевна енгізілсін. Соған сәйкес өзіңізге тиісті куәлігін табыстаймын.

      Ш.Саринов – Бүгін ауданның   Қоғамдық кеңестің биылғы жылғы 2  отырысын өткізейін деп жатырмыз. Бүгін біздің отырысымызға Мәртөк мәслихат төрағасы Көлкебаев Т.О., Мәртөк ауданының ішкі істер бөлімінің басшысы Омаргалиев М.С. және орынбасарлары қатысып отыр.                 Бізде екі сұрақ қаралады. Бірінші сұрақ: Көшелер мен тротуарларды қардан тазалауға жауапты ұйымдарды үйлестіру. Қар тазалау және су тасқынына дайындық және санитарлық тазалау мәселелер қаралатын болады. Екінші сұрақ: Ақтөбе-Мәртөк-Жайсан бағыты бойынша және Мәртөк ауыл ішінде тұрақты автобустар және «Такси» қызметі мәселелері туралы. Тыңдауды бастаймыз. 
1. Көшелер мен тротуарларды қардан тазалауға жауапты ұйымдарды үйлестіру. Қар тазалау және су тасқынына дайындық және санитарлық тазалау мәселелер қаралатын болады.  
Баяндамашы: Р.С. Байсагизов – Мәртөк ауылы әкімінің орынбасары
       Саламатсыздарма Құрметті Қоғамдық кеңестің мүшелері,қатысушылары.
Мәртөк ауылдық округі 4 елді мекеннен тұрады: Мәртөк, Қазан, Құмсай және Жаңатан ауылдары.
     Жоғарыда аталған 4 елді мекендегі ауылішілік пайдаланымдағы автомобиль жолдарының жалпы ұзындығы - 103,49 шақырымды құрайды. Оның ішінде:
• Мәртөк ауылы - 88,3 км;
• Қазан- 8,1 км;
• Құмсай- 4,09 км;
• Жаңатан-3,0 км.
Қыс, көктем, жаз, күз мезгілінде ауылішілік жолдарды (Мәртөк, Қазан, Құмсай, Жаңатан) күтіп ұстауға «Дэу 2010» мердігер мекемемен үш жылдық (2025-2027 жж.) № 52 келісім-шарт жасалды. Жалпы құны 182,3 млн.теңге.
Қазіргі таңда қауіпті аймақтар Қазан көпірі және Заречье көшелері. 2025 жылы су басу қаупінің алдын алу және оны төмендету мақсатында Заречье көшесі Қазанка ауылында орналасқан көпірде паводок суларын еркін өткізуге 2 труба алынып 3 қатарлы цогтар қойылды, ол 6 есе мықты жұмыс атқарады. Қазан-1, қазан-2 бөгеттері және Зәру қожалығында орналасқан су бөгеті қалыпты жағдайда және бақылауда.
Ақпан айынан бастап ауылдық округте кәріз жүйесі тазартылады. Ауылдық округте мотопомпы және 7500 қап дайын. Сонымен қатар 50 тоннадан астам инерттік материалдар, арнайы техникалар жабдықталды. 2 погрузчик, 2 камаз, 1 автогрейдер, 2 зил.
Көктемгі паводок кезеңіне 7 ассенизаторлық техника толық дайын.
2026 жылдың 20 қаңтардан бастап ағымдағы күнге дейін 3500 текше метр қар шығарылды. Қар қауіпті аймақтардан жыл сайын шығарылады (24-тен астам). 2024 жылдың желтоқсаны мен 2025 жылдың наурызы аралығында 5250 текше метрден астам қар шығарылды
Такси жайында айтатын болсақ 6 диспетчер такси тіркелген. 80 машинадан жоғары жұмыс жасайды.Ватсап қосымша бойынша «Сұңқар» такси ашылған 
Оларда жұмыс жасап жатыр. Бағасын келісім бойынша бір қалыпта ұстап отыр. Сонымен қатар Мәртөк ауылының ішінде маршрут газель жүргізу үшін өткен жылы облыс басқармасына хат жолдаған болатынбыз мәслихатқа ұсыныс жасасын, әлеуметтік маңызы бар деп ұсыныспен шыққанбыз. Бірақ көбісі  таксимен жүретін болғасын ешкім шықпай отыр. Сұрақ бар ма?
А.Аткиев – Осы былтыр ассенизаторлардың мәселесі не болды? Жасағысы келмей олар әнгіме болды. Олардың нақты төлемін келістіңіз ба? Биыл бұл мәселе қайталанбай ма? Олар негізі кезекке тұру керек қой.
Р.Байсагизов – Өзіңіз білесіздер өткен жылда ол мәселе болды. Биыл 7 ассенизатор келісімге келдік. Кеше ғана солармен жиналыс өткіздік. Өзімізде а/о тек 1 техника, қалғандары жекеменшік.
А.Аткиев – Мәртөк өте қауіпті, өткені екі жағында екі өзен бар.(Қазан,Елек)
Ш.Саринов – Енді ертең көктемде қар еріп,су тасиды,Мәртөкке қауіп бар ма?
Р.Байсагизов – Қауіп өзіңіздер білесіздер негізі ауа райына байланысты. Оны ешкім айталмайды. Қазіргі таңда жердің мұздауы 98 см болды.  Алдында 1м. болды. Егер былтырғыдай жаңбыр жауып қатып жатса онда туындауы мүмкін.
Ш.Саринов – Негізі өткен алдынғы жылдары суға кеткен кезде бұл жерлер одан кейін өңделді ма? Мәселе шешілді ма?Су жинайтын құбыр саламыз деді
Р.Байсагизов – Иа құбырлар, дренаждарды грейдермен жүргізіп қойдық.
Б.Акзамов – Жылсайын партия «AMANAT» ғимаратын алдында су жиналады. Сол жақта құбыр бар. Сейфуллин көшесіне ағып кесіп өтеді. Ол ғимараттын артында су жиналатын.
Күзден бастап сөйлесіп келе жатырмыз. Олар материалдар дайындап көктемде осы мәселе белгілі болады.
Б.Акзамов – Менің есімде қалғаны Кеңес өдағы кезінде аудандарға техника келіп жалпы қар былай шағарылмайтын еді.Қазіргі уақытта Мәртөктін ішінде қаншама қар шығарылады, қаншама техника қолданады және қаншама ақша кетеді. Мүмкіндігінше қар шығармай өзі еріп кету деген жоқ па? 
Р.Байсагизов – Мен өзім 5 жылдай Қаратоғайда әкім болдып жұмыс атқарғанмын.Ол жақта мен қар шығарған жоқпын.Бірақ оның бәрі ауа райыға
байланысты. Өткен жылы біраз үйге қауіп төнді. Өйткені сөңғы боранда бүкіл арқалықтар қарға толып бітеліп қалды. Оларды тіпті ауыр тахникада ашалмады.
А.Аткиев – Осы биылда жақсы болмайын деп тұр. Ауа райы 0-ға түсіп тұр.
Б.Акзамов – Осы мүмкіндікті пайдалана отырып қаңғыбас иттердің мәселесін айтамын. Көктем болды иттер жиналады. Осы мәселемен қазіргі таңда жұмыс жүріп жатыр ма екен?
Р.Байсагизов – Бұл мәселе бойынша шағымдар өте көп. Заң бойынша осы мәселені әкімшілік ауыл шаруашылығы бөліміне беріп жатыр. Алдын алу әрине керек. Иесіне айыппұл салайын десе бұл адам осы иттің иесі екенін дәлелдеу өте қиын.
А.Усенов – Мына «Такси» жөніндегі мәселе сұрақ көтерілді, бірақ ол оңға да солға да қозғалмайды. Ауылдың ішінде автобус бағытын жүргізу «тиімді?», «тиімсіз?», «қанша болады?» деген сияқты ақпарат жоқ.
А.Жекешева – Бізде ондай  нақты ақпарат жоқ.
Ш.Саринов – Руслан санитарлық тазалау бойынша біздің баяғыда дайындалған полигон қашан қосылады?
Р.Байсагизов – Ол облыстың тарапында қазір. Әлі берген жоқ. Қазіргі таңда полигон емес, уақытша сақтау орында 6 камера қойылды. Анықтау арқылы шара қолданылатын болады.
Ш.Саринов – Екінші сұраққа көшейік. Жауаптылар жұмыс бабымен А.М.Айтмагамбетовпен А.М.Калимагамбетов жұмыс бабымен жиналысқа келеалмады. А.Жекешева жауап береді.
2. Ақтөбе-Мәртөк-Жайсан бағыты бойынша және Мәртөк ауыл    ішінде тұрақты автобустар және «Такси» қызметі мәселелері  туралы.
Баяндамашы: А.А. Жекешева – Мәртөк аудандық ТҮҚШ,  жолаушылар   көлігі және автомобильді жолдары бөлімінің бас маманы
Мәртөк ауылында такси қызметі белсенді дамып, жергілікті көлік жүйесінде маңызды орын алады. Бүгінгі таңда Мәртөк ауылында 6 ресми такси қызметі тіркелген. Әрбір такси қызметі автокөлікті жедел жеткізу, сыпайы қызметкерлер және қауіпсіз тасымалдау арқылы тұтынушыларды тартуға тырысады. Ауыл ішінде жол жүру құны 400-800 теңге аралығында. Баға қашықтыққа, кептелістерге, тәулік уақытына және такси қызметінің ішкі баға саясатына байланысты. Ауыл тұрғындары үшін бұл жұмысқа, мектепке, ауруханаға, дүкендерге және басқа да инфрақұрылымдарға жылдам жетудің ыңғайлы жолы. Такси қызметі әсіресе қыста немесе қолайсыз ауа-райында, жаяу жүру қиындағанда өзекті.
 Ақтөбе қаласына жол жүру құны 1200 теңге. Бұл маңызды бағыт, өйткені көптеген ауыл тұрғындары түрлі себептермен: жұмыс істеу, оқу, медициналық қызмет алу, мемлекеттік мекемелерге бару немесе сауда жасау үшін облыс орталығына тұрақты барады. Таксилердің арқасында Мәртөк тұрғындары қалаға тез және салыстырмалы түрде арзан жетуге мүмкіндік алды. Бұл халықтың ұтқырлық деңгейін айтарлықтай арттырады және жұмысқа орналасу және білім алу мүмкіндіктерін кеңейтеді. Сонымен қатар, такси қызметі ауыл тұрғындарына қосымша жұмыс орындарын ашуда. Жүргізушілер тұрақты табыс алады, бұл қоғамның экономикалық дамуына оң әсер етеді. Дегенмен, бұл салада жанармай бағасының құбылуы, көліктердің техникалық жағдайы немесе жол қозғалысы ережелерінің сақталуы сияқты белгілі бір мәселелер туындауы мүмкін. Такси қызметін одан әрі дамыту үшін тасымалдау қауіпсіздігіне, автокөліктерге тұрақты техникалық қызмет көрсетуге, жолаушыларға қызмет көрсету мәдениетін арттыруға баса назар аудару маңызды. Алайда, қазір ауылда ұйымдастырылған қоғамдық көлік жоқ. Себептердің бірі – ауыл арқылы өтетін тұрақты маршрутты күтіп ұстауды өз мойнына алатын лайықты мердігерлердің жоқтығы.
А.Усенов – жалпы осы мәселе бойынша есеп бар ма?
А.Жекешева – Есеп жоқ.
Ш.Саринов – Айкумыс бізде ауданда неше такси қызметі бар?
А.Жекешева – Ресми түрде тіркелген 6 такси қызметі бар.
Т.Көлкебаев – Сонда олардың бәрі Мәртөктің өзінде ма?
А.Жекешева – Иа. Және Жайсан, Сарыжардан ақша тауып жүрген такси жүргізушісі бар. Жалпы аудан бойынша 115 такси жүргізушісі тасымалдаумен айналысады.
Ш.Саринов - Бұл такси қызметтері ресми түрде лицензиямен жұмыс істейді ма? Осы өткен аптада бізде жол апаты  болды. Соған байланысты такси қызметінің басшыларын жинап, жиналыс өткізіліп, қандай да бір шаралар қолданылды ма?
А.Жекешева – Шынымды айтсам, бізде такси такси жүргізушілер жиналмайды. Біз өз тарапымыздан такси қызметін аралап, түсіндіру жұмыстарын жүргіздік. 
А.Усенов - Жалпы, олар сізге бағынуы және тыңдауы керек. Біз олардың келіп есеп беруіне көз жеткізуіміз керек. Өздерінің таксилері үшін жауап беру міндетті. 
Ш.Саринов – Мурат Серикович менде сізге сұрақ. Жалпы мына такси жүргізушілеріне жас шектуі бар ма? Мына апатқа ұшыраған кісі 74 жаста екен. Мәртөктін ішінде тағы такси жүргізушілер бар жастары 80нен кеткен. Оларға бір шара бар ма?
Т.Көлкебаев – Менде осы бағыт бойынша бір сұрақ. Мына «Ақтөбе – Мәртөк» бойынша қазір тасымалдаушы кім бізде? Облыстық мәслихатта субсидия бойынша оларды қайталан қарап жатыр. Қазіргі таңда оның мерзімі бітті ма, әлде мерзімі ұзартылды ма? Жол ақысы бұрынғысынша қалады ма?
А.Жекешева – Қазіргі таңда ЖК «Қанай» болады. Иә, мерзімі ұзартылып жатыр. Жол ақысы сол 400тг. болып қалады.
Т.Көлкебаев – «Ақтөбе – Мәртөк», «Сарыжар – Ақтөбе» бағытын алса, «Мәртөк – Жайсан» сонда жоқ па?
А.Жекешева – «Мәртөк-Жайсан» бағытын ЖК «Қанай» қарастырмайды, өйткені тиімсіз деп отыр.
А.Туретаев – Бір сұрақ бар. Халық ретінде сұрағым келеді. Негізі осы такси қызметінде жұмыс жасайтын жеке кәсіпкер заң бойынша ережені, бағаны өзі қояды ма? Егер өзі қоятын болса сол жерде халыққа қиындау. Тұрақты баға жоқ.
А.Жекешева – Иа. Олар жеке тұлға ретінде болғасын сондай құқығы бар.
А.Аткиев – Мына такси жүргізушілері жиналмайды деген ол бекер сөз. Себебі 6 такси қызметі бар, 6 бастығы бар. Қол астында 20-15 жүргізуші бар. Ол өзі айтып тапсырма беретін болса, неге олар жиналмайды? Жоқ дегенде 100 адам жиналуы тиіс. Бұл олардың тауып өтқан наны емес па. 115 жүргізуші заңды болса, демек қалғандары заңсыз жүріп жатыр.
Т.Көлкебаев – Ол жерде былай. Айтып жатқандарыңыздың бәрі дұрыс. Бәріміз үшін қауіпсіздік өте маңызды. Бірақ, осының бәрін қалай түзетеміз? Мәселені қалай шешеміз? Біз қазір мына жерде айтамыз, жиналамыз, кетеміз.
Бұрынғы мәселе солай шешілмей қала береді. Мүмкін такси қызметінің басшыларын осындай отырысқа шақырып, оларды тыңдайық, олар не айтады. Олардың да өздерінің айтатын уәждері бар шығар. Бағаға байланысты, таксидің қауіпсіздігіне, тазалығына байланысты. Сондықтан оларды жинап, тыңдап ЖК «Қанайды» да шақырайық. Оныңда айтатыны бар шығар. Соны қарайық, ұсынысқа енгізейік.
М.Омарғалиев – Құрметті осы жиынға қатысушылар, төрағалар Сіздерді көргеніме қуаныштымын және әрі қарай бірге атсалысып жұмыс атқарамыз деп ойлаймын. Жаңа айтып жатқан «такси» мәселесі ол өте күрделі мәселе. Барлық айтып жатқандарыңыз орынды. Ол ең бірінші мәселе адамның сана сезіміне байланысты. Қазіргі таңда аудан тұрғындары «телеграм» желісі арқылы такси қызметін қолданады екен. Тіпті түнімен жүреді.
Екінші мәселе: Кодекс бойынша нақты такси жүргізушілеріне шектеу жоқ.
Үшінші мәселе: Бұл жеке кәсіпкерлерді, яғни 6 такси қызметін осы жиынға қатыстырукерек. Нақты шара қолдану керекпіз. Оларда заң бойынша өздерінде жарғы болу тиіс. Болмаса енгізу керек. Олар бізге қызмет көрсетеді, ал біз қызмет алушымыз. Олардың көлігі 2010 жылдан жоғары болу керек, халықтың қолайлығына байланысты жаз мезгілінде кодиционер болып, техниқалық байқаудан өткізу тиіс. Өткендегі қайғылы жағдай ешқандай такси қызметінде тіркелмеген тұлға. Осы Мәртөк ауданның тумасы, бірақ қазіргі таңда Ақтөбе қаласында турады. Қазір ішкі істер министірлігі сервистік моделіне көшті. Бұл не дегеніміз? Полицияның халықпен бірге екенін. Ешқандай тосқауыл жоқ. Бұрын тоқаш және қамшы әдісі болды, яғни жазалау мен марапаттау. Қазір қамшы жоқ, тек қана тоқаш. Яғни барлығына түсіндірме, ескерту жұмыстары жүргізіледі. Мен әр баяндамамда «Заң мен тәртіп» қағидасын қолданамын. Және халықтың қаржылық немесе құқықтық сауатын арттыруға бағытталған түсіндірме жұмыстарын жүргіземіз барлық мекемелерде. Дәл осындай түсіндірме жұмыстарын біз көп ұзатпай өткізіп жіберу керекпіз. Қажет болса мен өзім келемін, иа болмаса қоғамдық қауіпсіздік бөлімшесінің бастығы келеді. Біздер оларға талап қойып тастауымыз керек. Адамның өмірі ең бірінші мақсатта. Тағы айтатыным такси жүргізушінің жолаушыларды сақтандыру полисі болу керек. Осыны көп ұзатпай қолға алу керек. Тұрғын үй- коммуналдық шаруашылық бөлімі бастамашысы және модератор болып, әкімшілік көмек жасау керек осы мәселені қарауға. Жай ғана айтпай әрекет етіп, қорытынды жасауымыз керек. Сұрақтарыңыз болса жауап беремін.
Р.Ильясова - Жолаушыларды сақтандыруды кім тексеруге құқылы?
М.Омарғалиев – 10 күн, яғни декада сайын талдау алып отырам. Кім? Қандай? жұмыс атқарды. Дәл осындай жолаушылардың сақтандыру жұмысы жасалмаған. Негізі бұрын соңды болды.
Р.Ильясова – Сосын біз таксиге мінгенде жүргізушілер 1200теңге алдын ала алады. Бірақ біздің ауылдағы баратын үйімізге дейін апармайды. Мәртөкке апарғанның жол ақысын алады,бірақ ауылға кірмей бізді жолда тастап кетеді. 
Т.Көлкебаев – Жалпы бізде бір түсінбейтін ұғым бар. Бүкіл қазір көрсетілетін қызметтер мемлекеттін саясаты бойынша бәсекелестік ортаға берілген. Олар өздері біледі не істеседе. Ол үшін ауылдардың үйге дейін апаратын такси қызметін ашу керек. Сонда бәсекелестік туындап ол да апаратын болады. Біз халық бәсекелестік ортаны түсінбейміз. Көп мәселе содан туындап жатыр. Оның бәрін шешейін десең заң әлі де өған дұрысталмаған. Тек заңмен реттеледі бұның бәрі.
М.Омарғалиев – Сіз такси қызметін алушысыз. Сондықтан  Сіз таксиге отырар алдында келісіп алыңыз. 
А.Усенов – Ережені бұзудың ең бірінші себебі көліктің жалдамдығын арттыру. Апаттарда сол себептен болып жатыр. Осы такси жүргізушілер телефон арқылы бір-біріне қай жерде жол полициясы бар екенін айтып, жылдамдығын көтеруге мүмкіндік жасап жатыр. Бақылау жоқ. Осыған қандай да бір шара бар ма? 
М.Омарғалиев – Заңда «кінәсіздік презумциясы» деген мұндай ұғым бар. Ешкім өзін айыптымын деп санамайды. Біздер полиция қызметкерлері оны дәлелдеуіміз қажет. Енді оны қалай дәлелдейміз? Дәл осындай мәселе бойынша басқа тас жолдарда орташа жылдамдық деген енгізілді менің білуім бойынша. Жылдамдығын тексеріп отыратын спидометрлер бар. Біздің «Ақтобе- Өрынбор» (KAZ06) тас жолда ондай спидометр жоқ. Бірақ аудан орталығында 5 спидометр бар. Ақтөбе облысының жедел басқару орталығынан әкімшілік полициясыны беріп отыраты спидометр. Ол спидометрлер біздің тас жолға орнатылуы керек еді, бірақ электр жүйе мәселе бойынша мүмкіншілік болмай қойылмаған. Бізде радар деген жоқ.
Былтыр 596 бабы бойынша жылдамдықты арттырған үшін 77 адам тұлға , яғни жүргізуші әкімшілік жауапкершілікке тартылған. 
Т.Көлкебаев – Орта жылдамдық біздің тас жолға қою іске асқан жоқ па сонда?
А.Сеитов – Ол біздің жолға келмейді. Ол үшін жолда ешқандай ауыл балмауы тиіс.
М.Омарғалиев – Сондықтан мен сіздердің алдарыңызға шығып тұрмын. Бұл мәселені жүйелі түрде нәтижеге шығару керек. Тыңдағандарыңызға Рахмет!
Ш.Саринов – Бәрін жинап уақытын белгілеп аудандық ішкі істер бөлімін шақырайық. А/о жинайық.
[bookmark: _GoBack]Р.Байсагизов – Қазір міне такси қызметінің басшыларын шақырамыз, сөйлесеміз. Сіздер не айтасыздар? Қандай талап қоясыздар?Заң жағы қандай?
Т.Көлкебаев – Біз бармыз, аудан әкімі бар, орынбасарлар бар. Бірінші ақылдасайық. Оларды шақырып алып жинасақ дүрбелең туындайды. Олардың өздерінің талаптары болады. Сіздердің талаптарыңызды орындасақ онда біз бағасын 2000 теңге жасаймыз дейді. Сондықтан асықпаңыздар.
Р.Байсагизов – Егер такси жүргізушілеріне ешқандай  НҚА болмаса, онда мәслихат арқылы НҚА(нормативтік құқықтық акт) дайындайық. Заң жағын бәрін қарау тиіспіз. Сондықтан біз олардың сұрағына дайын болуымыз керек.(Заң бойынша, жарғы бойынша)

 


ШЕШІМ    ЕТТІ :

1.Такси қызметінің басшыларын және әлеуметтік бағыттың басшысын жинап, отырыс өткізу.
2. Мәслихат арқылы нормативтік құқықтық акт дайындау.
3. Көктемгі кезеңде су тасқынына дайын болып, су басудан сақ болу.
4. Жұмыспен қамту(«Мансап») орталығының басшысының келмеуіне байланысты сұрағы келесі отырысқа ауыстырылды. 

